
TIJORAT BANKLARIDA 
KORRUPSIYAGA QARSHI 

KURASHISHNING 
KOMPLAYENS 

NAZORATI USULLARINI 
TAKOMILLASHTIRISH

Sultanov Abrorbek Umarali o‘g‘li
O‘zbekiston Respublikasi Bank-moliya akademiyasi

“Buxgalteriya hisobi va audit” kafedrasi mustaqil tadqiqotchisi

Axmedov Shuxrat Xikmatullayevich
O‘zbekiston Respublikasi Bank-moliya akademiyasi

“Bank ishi va audit” mutaxassisligi magistranti

Annotatsiуa: Tijorat banklarida xalqaro tajriba asosida jinoiy faoliyatdan olingan daromadlarni legallashtirishga, terro
rizmni moliyalashtirishga va ommaviy qirg‘in qurolini tarqatishni moliyalashtirishga qarshi kurashish amaliyoti qo‘llanil
moqda. Mazkur maqolada pul mablag‘lari yoki boshqa mol-mulk bilan bog‘liq operatsiyalarni amalga oshiruvchi tash-
kilotlarning ichki nazorat xizmatlari samaradorligini baholash va ularni tahlil qilish bo‘yicha ilmiy va amaliy taklif hamda 
tavsiyalar ishlab chiqilgan.

Kalit so‘zlar: bank xizmatlari, moliyaviy operatsiyalar, pul mablag‘larini yuvish, ichki nazorat, komplayens nazorat tizimi.
Abstraсt: Commercial banks use the practice of combating the legalization of proceeds from criminal activities, the 
financing of terrorism and the financing of the proliferation of weapons of mass destruction based on international expe-
rience. This article develops scientific and practical proposals and recommendations for evaluating the effectiveness of 
internal control services of organizations engaged in transactions related to cash or other property, and their analysis.

Keу words: banking services, financial transactions, money laundering, internal control, compliance control system.
Аннотация: Коммерческие банки используют практику борьбы с легализацией доходов от преступной деятель-
ности, финансированием терроризма и финансированием распространения оружия массового уничтожения на 
основе международного опыта. В данной статье разрабатываются научно-практические предложения и реко-
мендации по оценке эффективности служб внутреннего контроля организаций, осуществляющих операции, свя-
занные с денежными средствами или иным имуществом, и их анализу.

Ключевые слова: банковские услуги, финансовые операции, отмывание денег, внутренная контроль, система 
комплаенс контроля.

K I R I S H
Jahon hamjamiyatida raqamli moliyaviy texnologiyalarning juda tez rivojlanishi natijasida bank tizimida 

to‘lov tizimining shiddat bilan rivojlanishi sababli bank tizimida jinoiy faoliyatdan olingan daromadlarni legal-
lashtirishga, terrorizmni moliyalashtirishga va ommaviy qirg‘in qurolini tarqatishni moliyalashtirishga qarshi 
kurashish uchun komplayens-nazorat tizimini vazifalari yangi sharoitga mos ravishda o‘zgarishiga olib keldi. 
Global moliyaviy-iqtisodiy inqirozdan keyin moliyaviy institutlar tomonidan amalga oshiriladigan xizmatlarni tur-
larining ko‘payishi natijasida ularni tartibga solish masalasiga e’tibor yanada kuchaydi, natijada moliya insti-
tutlarida regulyativ komplayens nazoratni tashkil etish va uning amalga oshirilishi bilan bog‘liq bo‘lgan xara-
jatlarnining oshishiga olib keldi.

 Shu sababli xalqaro tajriba asosida mamlakatimizda jinoiy faoliyatdan olingan daromadlarni legallashti
rishga, terrorizmni moliyalashtirishga va ommaviy qirg‘in qurolini tarqatishni moliyalashtirishga qarshi kurashish 
milliy tizimini rivojlantirish strategiyasi qabul qilinib, unda “pul mablag‘lari yoki boshqa mol-mulk bilan bog‘liq 

operatsiyalarni amalga oshiruvchi tashkilotlarning ichki nazorat xizmatlari samaradorligini mazkur tashkilotlar 
faoliyatining xususiyatidan kelib chiqqan holda tahlil qilish.”1 asosiy masalalardan biri hisoblanadi.

Shu maqsadda Ushbu masalada O‘zbekiston Respublikasining “Jinoiy faoliyatdan olingan daromadlarni 
legallashtirishga, terrorizmni moliyalashtirishga va ommaviy qirg‘in qurolini tarqatishni moliyalashtirishga qarshi 
kurashish to‘g‘risida”gi Qonuni, O‘zbekiston Respublikasi Prezidentining 2021-yil 28-iyundagi PF-6252-son 
“O‘zbekiston Respublikasining jinoiy faoliyatdan olingan daromadlarni legallashtirishga, terrorizmni moli-
yalashtirishga va ommaviy qirg‘in qurolini tarqatishni moliyalashtirishga qarshi kurashish milliy tizimini rivoj
lantirish strategiyasini tasdiqlash to‘g‘risida”gi Farmoni, 2020-yil 12-maydagi PF-5992-son “2020 2025-yillarga 
mo‘ljallangan O‘zbekiston Respublikasining bank tizimini isloh qilish strategiyasi to‘g‘risida”gi Farmoni, 2020-yil 
6-iyuldagi PF-6019-son “Raqobat muhitini yanada rivojlantirish va iqtisodiyotdagi davlat ishtirokini qisqartirish 
bo‘yicha qo‘shimcha chora-tadbirlar to‘g‘risida”gi Farmoni, 2020-yil 29-iyundagi PF-6013-son “O‘zbekiston 
Respublikasida korrupsiyaga qarshi kurashish tizimini takomillashtirish bo‘yicha qo‘shimcha chora-tadbirlar 
to‘g‘risida”gi Qonun, Farmonlarilardan foydalanish va bu bilan zamonaviy tamoyil va mexanizmlarni joriy qilish, 
mavjud to‘siqlarni bartaraf etishga olib kelishi ta’kidlangan.

Bu kabi tashabbuslarning ko‘tarilish sababi mamlakat tijorat banklari daromadi, likvidligi va to‘lov qobiliyati 
e’tiborga muhtojligidandir. Shunday ekan tijorat banklari jinoiy faoliyatdan olingan daromadlarni legallashti-
rish, terrorizmni moliyalashtirish va ommaviy qirg‘in qurolini tarqatishni moliyalashtirish yuzasidan aniqlangan 
auditorlik risklarini o‘rganishni, tahlil qilishni va aniqlashni yiliga kamida bir marta amalga oshirishiga doir tak-
lifi bankda ichki nazorat qoidalarida jinoiy daromadlarni legallashtirish va terrorizmni moliyalashtirish bo‘yicha 
risklarni mijozlar to‘plami kesimida, geografiyasi va tranzaksiya turlari bo‘yicha baholashni yo‘lga qo‘yishi va 
aniqlangan risklar bo‘yicha kengaytirilgan chora-tadbirlar ishlab chiqish zaruriyati paydo bo‘ldi. Ushbu kelti-
rilgan masalalar yechimini topish komplayens nazorat faoliyatini sifatini yuqori ko‘rsatkichlarga olib chiqadi va 
bank tizimida korupsiyaga qarshi kurashish yo‘llarini ishlab chiqish imkonini beradi.

A D A B I Y O T L A R  S H A R H I
Banklar dunyo iqtisodiyotining rivojlanishida markaziy rolni o‘ynashi bilan bir qatorda dunyodagi eng “mo‘rt” 

biznes modellardan biri hisoblanadi. Mana shu ikki bir-biriga qarama-qarshi tushunchalarning bank biznesi 
uchun xarakterli bo‘lishi ko‘plab inqirozlarning ildizi nega banklar bilan bog‘liqligini izohlay oladi. Bulardan tash-
qari, banklar tuzilmasining murakkabligi va kattaligi ham tijorat banklari bilan bog‘liq risklarni mahalliy che-
garalardan chiqib, xalqaro darajadagi qamrovini oshirishi mumkin. Ayniqsa, 2009 yilda sodir bo‘lgan jahon 
moliyaviy inqirozdan keyin mahalliy va xalqaro regulyatorlar tijorat banklari korporativ boshqaruv tizimi, risk 
menejment tizimi va komplayens-nazorat tizimini nazorat qilish orqali bank biznesi tabiatidagi risklarni minimal-
lashtirishga erishishni o‘zlarining ustivor masalasi sifatida ko‘rmoqdalar. 

Tijorat banklarida komplayens nazoratini tashkil etish, komplayens tizimining maqsad va vazifalari, kopm-
layens dasturlari va siyosatini ishlab chiqish va joriy qilish bo‘yicha asosan xorij olimlari tomonidan bir qancha 
ilmiy izlanishlar olib borilgan2. Zamonaviy komplayens tarixi yigirmanchi asrning boshlarida, AQShda va keyin
chalik Yevropada iqtisodiyotning turli sohalarini nazorat qiluvchi birinchi agentliklar paydo bo‘lgan paytdan 
boshlangan.

“Komplayens” so‘zi ingliz “compliance” so‘zidan olingan bo‘lib, muvofiqlik, rozilik, bo‘ysunish degan 
ma’nolarni anglatadi. Banklardagi komplayensni uchta yirik qismlarga bo‘lish mumkin bo‘ladi:

■	 ichki komplayens;
■	 regulyativ komplayens;
■	 huquqiy komplayens.
Ichki komplayens bankning Boshqaruv Kengashi tomonidan o‘rnatilgan me’yorlari bo‘lib, unga bankda 

ishlaydigan barcha xodimlar rioya etishi shart bo‘ladi. Regulyativ va huquqiy komplayens esa bank faoliyat yuri-
tayotgan mamlakat va xalqaro normalarga muvofiq tarzda bankning faoliyat ko‘rsatishi hioblanadi. Komplayens 
bank faoliyatida tartib va intizom o‘rnatilishida muhim rol o‘ynashi va bankda tizimli xatoliklar kelib chiqishini 
oldini olishga qaratilgan bo‘lishi kerak. 

1	 Alexander Dill “Anti-Money Laundering Regulation and Compliance: Key Problems and Practice Areas” https://books.google.co.uz 
(accessed Sep. 27, 2022); M. Casarico, “Digitalization and automation of the Regulatory Compliance within the banking sector,” 
2022; S.-H. Liang, H.–C. Lin, and H.-Y. Hsiao, “Compliance and governance: evidence from financial institutions in Taiwan,” Journal of 
Financial Regulation and Compliance, no. ahead-of-print, 2022; M. Bitar, S. ben Naceur, R. Ayadi, and T. Walker, “Basel compliance 
and financial stability: Evidence from Islamic banks,” Journal of Financial Services Research, vol. 60, no. 1, pp. 81–134, 2021; J. P. 
Flanding and G. M. Grabman, “Uniting Governance, Risk, and Compliance to Generate Cultural Change,” in Purpose-driven Innova-
tion: Lessons from Managing Change in the United Nations, Emerald Publishing Limited, 2022, pp. 177–195.

2	 R. Ayadi, S. ben Naceur, B. Casu, and B. Quinn, “Does Basel compliance matter for bank performance?,” Journal of Financial Sta-
bility, vol. 23, pp. 15–32, 2016.

Komplayens tizimini joriy etuvchi regulyatorlar yo‘riqnomalar, qonunlar, kodekslar va qoidalar ishlab chiqi
shadi, shuningdek, davriy uchrashuvlar orqali komplayens tizimidagi yoriqlarni berkitishga hakarat qilishadi. 
Agar komplayensga amal qilishi zarur bo‘lgan institut yoki insonlarning qoidalardan tashqariga chiqishi o‘z 
vaqtida va yetarli qat’iylik bilan jazolanmasa, bu o‘z navbatida komplayens tiziminiga bo‘lgan ishonchga putur 
yetishiga olib keladi. Umuman olganda, komplayens tizimiga xoh ixtiyoriy hoh majburiy barchaning amal qili
shiga erishish tizimda xaos kelib chiqishini oldini oladi. 

Komplayens tizimi bank amaliyotida nisbatan yangi bo‘lgani bilan, ushbu tushuncha o‘zi yangi tushuncha 
emas. Zero, qandaydir qonun yoki qoida joriy qilinar ekan, albatta, unga boshqalar tomonidan rioya etilishini 
tekshirish tizimi yangi tushuncha emas. Tijorat banklarining faoliyati murakkablashib borishi bilan komplayens 
faoliyati uning funksiyasi sifatida shakllana bordi va hozirga paytda banklar tomonidan keng ko‘lamda amalga 
oshiriladi. 

Global moliyaviy inqirozdan so‘ng amaldagi tartibga solish tizimining muvofiqligi so‘roq ostiga olina bosh-
landi. Tartibga solish tizimining zaifligi moliyaviy inqiroz sabablaridan biri sifatida qayd etildi. Shunga qaramay, 
tadqiqotlar tartibga solish tizimi va bank faoliyati samaradorligi o‘rtasida to‘g‘ridan to‘g‘ri bog‘liqlik mavjudligini 
tasdiqlamaydi. Shu boisdan, ayrim iqtisodchilar tomonidan tartibga solish sohasida komplayens xarajat sifatida 
ham qaraladi3.

Tadqiqotlar natijalari ko‘rsatishicha, bank sektori eng xavfli tarmoq hisoblanadi. Ayni paytda, pul yuvish 
bilan shug‘ullanuvchilar yuqori darajadagi maxfiylikni saqlaydigan va zararsiz ko‘rinadigan usullardan foydala-
nishni afzal ko‘rishadi4.

Rus olimlaridan S.A. Begulenko o‘z ilmiy ishlarida quyidagi o‘ziga xos jarayonlarni, ya’ni kompaniyalarda 
noqonuniy yo‘llar orqali daromadlar olishga qarshi turish va terrorizmni moliyalashtirishga qarshi kurashish, 
kompaniyaning amaldagi qonunchilikka muvofiq ish faoliyatini olib borishligini ta’minlaydigan normativ-hujjatlar 
va qoidalarni ishlab chiqish, axborot oqimlarining xavfsizligini himoya qilish, firibgarlik va korrupsiyaga qarshi 
kurashish, xodimlar uchun axloqiy me’yorlarni o‘rnatish va boshqalarni o‘zi ichiga olishi mumkin degan fikrni 
bildiradi5.

Bazel qo‘mitasining “Komplayens va banklarda komplayens funksiyasi” nashrida “komplayens nazorat 
qilish” atamasi “tijorat faoliyati bilan bog‘liq bo‘lgan qonun hujjatlari, qonunosti hujjatlari va ishbilarmonlik odatla-
rining buzilishi natijasida tijorat bankining qonuniy javobgarligi, moliyaviy yo‘qotishlari, obro‘sini yo‘qotish xavfi” 
deb ta’rif berilgan6.

Xalaqaro talablarga ko‘ra amalda, komplayens bo‘limiga bo‘lgan ehtiyoj tijorat bankining oldindan belgi-
langan korporativ strategiyasi asosida aniqlanadi. Ushbu strategik maqsad va vazifalarga quyidagilarni kiriti
shimiz mumkin: 

1)	 xorijiy biznesni sotib olish yoki sotish; 

2)	 tashqi kapital bozorlarida ishtirok etish uchun IPO bilan ishlash;

3)	 tijorat banki tomonidan qimmatli qog‘ozlarni sotish uchun tashqi bozorga chiqish; 

4)	 chet el kredit liniyalarini bank faoliyatiga jalb qilish;

5)	 strategik xorijiy investorlarni jalb qilish va boshqa maqsadlar uchun mukammal komplayens tizimini 
tashkil etish lozim.

Shunday qilib, Bank Nazorati Bazel Qo‘mitasi (BNBQ) tomonidan ishlab chiqilgan tavsiyalar asosida 
komplayens funksiyasi bajarilishi vaqti-vaqti bilan baholanib turilishini ta’minlash uchun komplayens funksiyasi 
va ichki nazorat funksiyasi bir-biridan ajratilishi lozim. Komplayens vazifalariga tashkilot ichida O‘zbekiston 
Respublikasi Markaziy bankining me’yoriy hujjatlarini o‘ziga qamrab olgan qoidalar va proseduralar tizimini 
yaratish, ularga rioya etilishi ustidan nazoratni ta’minlash kiradi.

T A D Q I Q O T  M E T O D O L O G I YA S I
Mualliflar tomonidan ushbu maqola doirasida uning metodologik asosi bo‘lib, umummetodologik usullar, 

tasniflash, umumlashtirish, qiyosiy tahlil, nazariy talqin va tahliliy uslubilardan foydalanilgan. Bunda ushbu 
metodolgiyadan foydalanish natijasida jinoiy faoliyatdan olingan daromadlarni legallashtirishga qarshi kura
shishda bank faoliyatining uslubiy jihatlari tadqiq etilgan.

3	 J. Said, E. K. Ghani, N. Omar, and S. N. S. Yusuf, “Money laundering prevention measures among commercial banks in Malaysia,” 
International Journal of Business and Social Science, vol. 4, no. 5, 2013.

4	 С.А.Бейгуленко “Организация комплаенс деятельности современных фармацевтических корпораций в России”. журнал 
“Экономика и бизнес”, № 3, 2016 год.

5	 Compliance and Compliance Function in Banks. Basel Committee on Banking Supervision, April 2005
6	 Муаллиф ишланмаси.

T A H L I L  V A  N A T I J A L A R  M U H O K A M A S I
Keyingi yillarda turli davlatlarda jinoiy faoliyatdan olingan daromadlarni legallashtirishga qarshi kurash ish-

lari jadal sur’atlar bilan amalga oshirilmoqda. Ushbu sohadagi keyigi muhim masala bank tizimida nazorat qilish 
usullaridan biri bu turli xil texnologiyalarni qo‘llanishi hisoblanadi. Xalqaro tajribaga ko‘ra shunday masalalardan 
biri jinoiy faoliyatdan olingan daromadlarni legallashtirishga qarshi kurash bo‘yicha regulyativ texnologiyalar 
(RegTech) tizimini joriy etish masalasidir. Chunki bu (RegTech) moliyaviy xizmatlar kelajagini belgilashda ahami-
yatli hisoblanadi. Raqamlashtirishning yangi texnologiyalari bank risklarini boshqarish va regulyativ talablarga 
mos shaklda yuritish va ushbu xizmatlarni yetkazib berish usullarini belgilaydi va ularni zarur talablarga mos 
ravishda o‘zgartiradi. Chunki bozor iqtisodiyoti sharoitida muhim masala RegTech texnologiyalari yordamida 
tartibga solish va ularni komplayens nazoratini tashkil qilishdir. Ushbu texnologiyalarni qo‘llash natijasida tijorat 
banki bilan bozor ishtirokchilari (bank, regulyator, RegTech kompaniya va yirik konsalting firma) o‘rtasida o‘zaro 
hamkorlik tizimi tartibga solinadi.

1-jadval: RegTechning tartibga solish sohalarida qo‘llanilishi7

Tartibga solish 
hisoboti

Komplayens 
nazorat

Transaksiyalarni 
monitoringi Identifikasiya Risklarni 

boshqarish

Bankning yirik ma’lumotlar 
tahlili – – + + +

Tizim tilida qayta ishlash + – – – –

Jarayonni robotlash, 
avtomatlash + – + – –

Reyestr texnologiya + + – – –

Sun’iy intellekt – – + + +

Bulutli hisoblash – + – + –

Tizimga o‘qitish – + – – +

Ilovalarni dasturlash interfeysi + + – – –

Ushbu jadvaldan ko‘rinib turibdiki, ushbu texnologiyalarni tijorat banklarining faoliyatiga qo‘llash jara
yonida o‘ziga xos jihatlari vujudga keladi. Bunda birinchidan, biznes modellar, mahsulotlar va xizmatlar, funk-
sional faoliyat, siyosat, operatsion proseduralar va boshqaruv elementlariga tartibga soluvchi qoidalarning 
ta’sirini aniqlash orqali tartibga solish talablari va komplayens majburiyatlarini boshqarishga yordam beradi; 
ikkinchidan, mos keladigan biznes tizimlari va ma’lumotlarni ishga tushiradi; uchinchidan, tartibga soluvchi, 
moliyaviy va nomoliyaviy risklarni nazorat qilish va boshqarishga yordam beradi; to‘rtinchidan, regulyativ komp
layens bo‘yicha hisobot berish imkonini beradi.

Shunday qilib, tartibga solish hujjatlarining hajmi, xilma -xilligi, tezligi va murakkabligi kompaniyalar uchun 
qo‘shimcha qiyinchilikni yuzaga keltiradi. Axborotning haddan tashqari ko‘p yuklanishi, bir nechta aloqa yo‘llari, 
ma’lumotlarning qo‘lda tuzilishi ma’lumotlarning yo‘qolish xavfini oshiradi.

Komplayens nazorat tizimidagi turli risklarni paydo bo‘lishi va ularni guruhlashtirish muhim ahamiyatga ega 
bo‘ladi. Bunda ushbu risklar huquqiy sanksiyalar yoki regulyativ risk, moliyaviy yo‘qotishlar, bank obro‘sining 
yo‘qotilishi bilan bog‘liq risklarni qamrab olib (1-rasm), bank sohasidagi qonunlar va qonunosti me’yoriy hujjatlar, 
biznes etikasi va boshqa standartlarga rioya qilishdagi kamchiliklar tufayli yuzaga keladi.

Komplayens risk ahamiyatini quyidagicha izohlaniladi: 

1)	 Bazel-2 standartlariga ko‘ra, tijorat banklari barcha turdagi risklarni ichki risk menejment jarayonlari 
orqali boshqarishi lozim; 

2)	 kopmlayens risk menejmenti va korporativ boshqaruv o‘rtasida bog‘liqlikni tahlili, chunki keyingi yil-
lardagi turli xil korporativ tuzilmalar bankirotga uchrashida (masalan, Enron, Parmalat kompaniyalari) 
aynan shu omil asosiy ta’sir qiluvchi bo‘lganligini ko‘rishimiz mumkin. 

7	 Муаллиф ишланмаси.

Umuman olganda, komplayens riskni boshqarish orqali banki tizimiga yangi mijoz, investor va hamkorlarni 
jalb etishning samarali usulidir. Tijorat banki uchun komplayens funksiyasining qiymati yil sayin ortib, kom-
playens korporativ boshqaruv tizimining ajralmas elementiga aylanmoqda. Eng asosis masala komplayens 
nazorat tijorat bankining rahbariyat uchun faoliyatiga tegishli qarorlarni qabul qilish uchun asos bo‘ladi, strategik 
va taktik jihatdan belgilangan maqsadlarga erishishga yordam beradi.

1-rasm: Komplayens risk tarkibi8

X U L O S A  V A  T A K L I F L A R
Shuday qilib, tijorat banklarining komplayens nazoratini tashkil etish va tartibga solishda quyidagi asosiy 

takliflar ishlab chiqildi:

■	 tijorat banklari jinoiy faoliyatdan olingan daromadlarni legallashtirish, terrorizmni moliyalashtirish va 
ommaviy qirg‘in qurolini tarqatishni moliyalashtirish yuzasidan risklarni mijozlarning joylashishi va 
ularning tranzaksiyalari asosida baholash;

■	 pul o‘tkazmalarni va tranzaksiyalarni kechiktirish va muzlatib qo‘yish amaliyoti barcha jismoniy va 
yuridik shaxslar uchun bir xil darajada talablar ishlab chiqish, ro‘yxatga kiritish va chiqarish amallarini 
hamda aktivlarni muzlatishdan chiqarishga doir vakolatli organlarning tijorat banklari bilan tezkor o‘zaro 
muvofiqlashtirishni yo‘lga qo‘yish;

■	 bank kengashi tarkibida Komplayens-nazorat qo‘mitasi tuzilishi, mazkur qo‘mitaga bevosita bo‘ysuna-
digan Komplayens departamentini (bo‘limi) tashkil etilishi taklif etilgan;

■	 shunday qilib ushbu ushbu maqola bo‘yicha ishlab chiqigan xulosa va takliflarni amaliyotga joriy qilinishi 
natijasida tijorat banklarining korrupsiyaga qarish kurashish jarayoni yaxshilanadi va ular komplayens 
nazorati tizimi tamonidan tartibga solinadi. 

8	 Муаллиф ишланмаси

